
Umi edemede

Di ka mmiri siri buru ndu azu ka asusu siri buru ndu obodo. Asusu bu ngwa mmadu na ibe ya ji
emekorita n‘ogo nziritaozi, mmepe, ngosi agburu dgz. O bu ezinulo, agburu na obodo ka o diiri isu
na ijikwa asusu ha nke oma iji nwee ugwu na nsopuru n’ebe agbury na mba ndi 0zo no ma nwee
ike nyefee asusu na omenala ha kwu chim n’aka umu na umuumu ha. Tupu ndj mbirachiwa abata
n’ala Igho na tupu aluo agha Naijjiria na Biafra, asusu Igbo bu asusu ndi Igbo ji aiia isi jirikwa ya
eme ihe ha niile n’ozuzu oke. Ka o di taa, oraka ahu inweta n ‘ulo, ulp akwukwo, ulo oru na ogbako
diiche iche, ebe a ga-asu Igbo site na mbido ruo na ngwucha n’agwakotaghi mn’ebe o kariri akari
Igbo na Bekee (Ingiligho). O doro anya na onweghi asusu obula ya na asusu ibe ya na-adighi
adarita obi mana nke Igbo kariziri akari. Anyi chikotara otutu nkebiokwu, nkebiahiri na ahiriokwu
a gwokatara Igbo na Bekee site n ‘ugbo njem, ahia, ulp akwukwo nakwa ulo uka. Atutu anyi gbasoro
mee nchocha by nke Peter Trudgil. Atutu a na-akowa na asusu bu usoro di mkpa iji hiwe ma hazie
mmekorita mmadu na ibe ya. Edemede a na-akpo oku ka ohaneze na-asu Igbo ma nwee
mkpuruokwu obula ha choro n’oba mkpuruokwu ha iji were na-ekwu ma na-akowa ihe ha choro
n’asusu Igbo. Nke a ga-eme ka anyi hapu ibu agbury di ndu asusu ha nwury anwu.

Okwu ndi gbara gkpurukpu: Ngwakota, asusu, ndoghachiazy, nkwalite na omenala

1.0 Mmalite

Otu ihe mere mmadu jiri di iche na anumanu ndi ¢zo bu asusu. Essien (2003:27) si na "asusu bu
usoro iwu nke uda, odidi na mputara na-aruko ary maka nzirita ozi". Nwala (2008) kowara asusu
di ka "usoro ndu ndi nwe ya. Q bu okpo a na-esi amuta ma na-ekesa omenala na usoro obibi ndu
ndi". Otutu ndi okammuta di icheiche akowaala ihe asusu bu. Anyi na-achikota nkowa asusu di ka
uzo a haziri nke gma nke mmadu na ibe ya, otu na otu, mba na mba si ezirita 0zi magobu enwe
mmekorita. Nke a mere asusu jiri noro netiti odidi ndu nke mmadu. Otutu ihe ndi 0z¢ n‘uwa hiwere
isi n‘asusu n‘ihi oke uru na gru ya. E ji asusu eche echiche, ezirita ozi, akuzi ihe, enwe mmekorita,
azurita ahia ma wekwara ya enwe mmepe na idi n'6ti n’ogo di icheiche. Asusu bu ugegbe ¢ ji ahuta
omenala. Asusu na omenala ndi na-emetuta agwa ha. Nke a putara na asusu bu onyinye onye obula
na-agaghi anwa anwa were gwurie egwu. Obodo niile mepere emepe n‘uwa di ka Japan, China dgz.
bu ndi matara ma tinye n‘Qru uru asusu ha bara, nke ha na-eri uru ya tata. Asusu Igbo bu otu n‘ime
asusu gbagotere na Naijiria. A na asu ya n‘odida anyanwu Naijiria. Onodu ndi Igbo dowere asusu
ha mere otu mbauwa di icheiche ji eti mkpu na ¢ buru na Igbo ejisighi ike n‘afo ole na ole na-
abianu na asusu Igbo ga-abu ihe akuko. Nke a mere otutu ndi Igbo, otu na ggbako di icheiche jiri
na-agba mbo ka amuma e buru gbasara asusu na omenala Igbo hapu imezu. Ebumnuche nchocha a
bu ileba anya n‘uju n‘oke ngwakota asusu Igbo na Bekee na ndoghachi azu ¢ na-ebutere asusu
Igbo. Usoro nchocha a bu nke nsonye na mmekorita n‘ogo mkparita uka. E mere nke a n’ogo

ezinulo, ulouka, ahia, ulo oriri na nkwari, ulgaku, nzuko, odu ugboala na ugbo njem. Ebe ndi a bu
ebe anyi nwetara mkparitauka n’ogo nsinachi.

1.2 Ngwakota asusu

Ebe mbu ngwakota asusu putara ihe bu na ntuleghari akwukwo Uriel Weinreich nke a kporo
‘Languages in Contact’ (1953) nke Han Vogts na 1954. Ngwakota asusu anaghi adi ire ma ¢ buru
na onye ahu amaghi ka e si asu asusu abug. Ogbodo (2011:115) si na ¢ bu “eziokwu a ma ama na
onye ma asu naani otu asusu - maoburu na onwe onye di otu ahu - enweghi ihe jikoro ya na asusu
0270, ebe 0 bu na mmadu anaghi enye ihe ¢ na-enweghi”. Asusu abuo a nwere ike buru asusu izugbe
(Igbo izugbe) na olundi (Onicha) maobu site n’otu asusu (Igbo) gaa n’asusu 0zo (Bekee). Ya bu
mgbe obula anyi na-ekwu gbasara ngwakota asusu, anyi ga-ebu n’obi na ¢ bu asusu abuo (Akwughi
ugwo onwa ebutele terrible hardship — Akwughi ugwo onwa ebutela oke ihe isi ike) maobu karia
(Agaghi m aga, please, ma binu — Agaghi m aga, biko, e wela iwe.) ka a na-ekwu maka ya. Ufodu
mmadu nwere ike isi n’otu asusu gafee n’asusu 0z9 nke na-aputa ihe n’ogo nkebiokwu, nkebiahiri
maogbu ahiriokwu. Baker (1988) kowara nadi na-asu asusu abuo di ka ndi nwere ike inu, igu, isu na
ide asusu abuo ahu. Na nke ya, Wei (2000) si na “isu asusu abuo na-akowaputa onye ma asusu
abuo di ka asusu obodo ha na asusu 9z¢ gbagotere n’obodo magbu n’ulgakwukwo. O gara n’ihu
kwuo n‘asusu bu ngwogwo oha ebe mmuta asusu abug bu nke otu onye. Kaosiladi, ¢ putaghi na
onye na-asu asusu abuo ma ha asu nke gma kama na ¢ matu asusu abuo ahu”. Numan and Carter
(2001:275) si na ngwakota asusu bu isi n’otu asusu gaa n’asusu 0z ka a na-akparita uka. Kaschula
& Anthonissen (1995:73) kwuru na ngwakota asusu gunyere iji asusu abuo maobu karia kparitaa
uka n‘otu mgbe magbu gbasara otu isiokwu. Asusu anyi na-ekwu gbasara ya na nchocha a bu asusu
Igbo na Bekee. Ya bu mgbe nmmaduy sutury asusu Igbo bia tinye ya mkpurukwu, nkebiokwu na
nkebiahiri, onye ahu agwakotaala asusu Igbo na asusu Bekee. Omyumaaty:

(1) O ka mma | koro mmadu what we experienced today than onye ahu ime ya experience - O ka

mma | koro mmadu ihe anyi gabigara tata karia onye ahu igabiga ihe ahu.
(2) A si na obughi my friend, I would have beaten Ogechi — A si na obughi enyi m, akara m iti
Ogechi ihe.

Otu nsogbu asusu Igbo nke barala anyi n’ime okpukpu bukwanu nke anyi na-eleghara anya bu oke
ngwakota asusu Igbo na Bekee. Nke a bu mmadu iji mkpuruokwu bekee na-emeju asusu Igbo o na-
asy n’agbanyeghi na mkpuruokwu ndi ahu dicha n’asusu Igbo. Nke a na-aputakari ihe
n‘ekwurunonu magbu na mkparitauka n’ogo nkebiokwu, nkebiahiri na ahiriokwu. Essien
(1995:272) kowara ngwakota asusu di ka “usoro ngwakota asusu abuo iji nwee nzirita 0zi”.

2.0  Omumaatu ngwakota asusu Igbo na Bekee (Ingiligho).

1. Ahia ekweghi tinye aka, ihe niile dicha | Ahia ekweghi tinye aka, ihe niile dicha onu.
expensive.

2. Qdida gi is as a result of agughi akwukwo | IThe butere odida gi bu agughi akwukwo gi.
gi.

3. E-kidnap-ru our traditional ruler last week. | A toorg eze anyi izu gara aga.

4. Ndi police erigbuola onwe ha na bribe. Ndi uweojii/polisi erigbuola onwe ha na ngari/aka

azu.
5. Preaching fada taa di very interesting. Ozioma fada/ukochukwu taa di uto/dabara adaba.
6. Ebelivuru m na preaching fada. Ekwenyere m n‘ozigoma fada /ukochukwu.

7. Everybody is in a hurry, o bu ya kacha | O di onye obula ¢siiso, 0 bu ya bu nsogbu anyi.
buru our problem.

8. The man agaala measure ihe ndi ahu. Nwoke ahu agaala tug ihe ndi ahy.

9. I keep telling people, gwa onwe gi | Ana m agwa ndi mmadu mgbe gbula, gwa onwe gi
eziokwu. eziokwu.

10. | Enyi gi nwaanyi ahu na e-mislead gi. Enyi gi nwaanyi ahu na-eduhie gj.

11. | Mee ihe ziri ezi and be contented with | Mee ihe ziri ezi, ka ihe I nwere ju gi afo.
what you have.

12. The gbasara construction work should be | IThe gbasara oru aka kwesiri imezi nke gma.
done very well.

13. | Okwa ihury na mji executive ride bia buru | O kwa ihuru na m ji oke ugbo bia buru gi.
gl

14. | Sendiara m nomba your brother, o nwere | Zitere m akara ekwenti nwanne gi nwoke, o nwere
ihe m choro ka anyi discuss a. ihe m choro ka anyi koria/kparia.

15. | Ndia di very wicked, I nweta ihe ha na- | Obi tara ndia mmiri, I nweta ihe ha na-eme ndi
eme ndi youth. ntorobia.

16. Igba oke speed na a cause accident. Igba oke ntufury na-ebute ihe mberede.

17. | Odikwa very difficult mmadu isu naani | O siri ezigbo ike mmadu isu naani Igbo.
Igbo.

18. | O di possible mmadu isu noo Igbo from | O di mfe/o kwere omume mmadu isu naani Igbo site
morning till night? n‘ututu ruo n‘abali.

19. E nyere anyi gift na send off anyi. E nyere anyi onyinye na mmemme gaa nke oma.

20. | Naa a, ndi bank-i a ma ka ¢ si e gburu | Nna a, ndi oba ego a ma ka e si egburu mmadu oge.
mmadu time.

21. | Iga-adikwa very careful. I ga-ehi aka n’anya.

22. | Mindikwaa onwe gi. Kwanyere onwe gi ugwu.

23. | Achoghikwa m advice iberibe gi ahy. Achoghikwa m ndumodu iberibe gi ahy.

24. | Eregretiala m otu m si spendia ego m. Akwala m mmkwaara otu m si mefuosia ego m.

25 I na efeeli na I nwere oke sense. O na-adi gi ka ima oke ihe.

26. | The niile nwere advantages and | Ihe niile nwere uru na oghom.
disadvantages.

27. | Nwatakiri ahu di very wide Azughi nwatakiri ahy azy.

28. | Gini bu ihe nwere ike icause ihe a? Kedu he nwere ike ibute /ikpata ihe a?

29. | The m passiri through n‘ime a di too much. | lhe m gabigara n‘ime a di egwu/kariri akari.

30. | Ekidnapuru bishop anyi last week. A tooro nnukwu ukochukwu/bishopu anyi izu gara

aga.

31. Ihe isi ike a mere onye obula affect. The isi ike a metutara onye gbula.

32. | Eneediri m help bad bad. Achosiri m enyemaka ike.

33. | Ndi ochichi anyi gbara wicked. Obi tara ndi ochi anyi mmiri.

34. | Ada sina yanwere pains all over her body | Ada si na ahu ya niile na-egbu ya mgbu.

35. Mgbe obula osetiri, onye obula ga-agba | Mgbe obula o bidoro, onye obula ga-agba 0so.
050.

36. | Nsogbu anyi bu na onye obula bu I too | Nsogbu anyi bu na onye obula ma oke/makariri ihe.
know.

37. | Nwa ahu deserveru scholarship ahu. Oruru nwa ahu inweta oghere agumakwukwo n‘efu

ahu.
38. A directry m nwoke ahy na your house. A tuziiri nwoke ahu aka ebe uzo ulg gi.

39. | Onye obula ga-enweta share ya, both | Onye obula ga-eketa oke ya mana mma mana njoQ.
good.

40. Ikeagwula m, I can’t even read again. Ike agwula m, agaghizikwa m aguli akwukwo 9zo.

41. Ima how many years nwoke a norola. I ma afo ole nwoke a norgla na nzuko ome iwu nke

etiti.s

42. Efe ndi a ga-anokwa one week. Efe ndia ga-angokwa otu izu uka.

43, Oku niile dicha on, electric bill dikwa | Oku niile na-enwocha enwo, ugwo oku dikwa onu.
expensive.

44. | Upon heat nonu, unu na-ahapu oku niile | N‘agbanyeghi okpomoku diny, unu na-ahapucha
on. oku niile ha na-enwo.

45. The gbula e mere na secret ga-aputariri ihe. | The gbula e mere n’nzuzo ga-aputarirj ihe.

46. | Ka m survaivru last year, onweghi ihe ga- | Ka m putara n‘afo gara aga, onweghi ihe ga-eme m.
eme m.

47. | (47) That boy di very intelligent. Nwata ahu ma nnukwu akwukwo.

48. | Ike agwula onye obula, let us conclude. Ike agwula onye obula, ka anyi mecizienu.

49, This man ma ka esi abrag. Nwoke a ma ka eai etu onu.

50. Etu e si amaginalise ndj Igbo di too much. | Etu e si akpapu ndi Igbo karirj akari.

51. | Agaghi m ¢ji anybody compare onwe m. | Agaghi m ¢ji onye obula tunyere onwe m.

52. | Iche nai ga-eme m intimidate? Iche na I gaamajali m?

53. I nwere luck. Inwere ihuoma/afooma.

54. Okeke di very wicked. Afo tara Okeke mmiri/Okeke nwere nnukwu obi

0j00.

55. | O ga etake gi afg ole to tidy up? Qga ewe gi afo ole imecha?

56. | Exam anyi di very tough, expo every | Ule anyi siri ike, nruruaka ebe niile.
where.

57. | Good morning, kedu ka unu mere? Iboolachi/Itetala ura, Kedu ka unu mere?

58. | Health condition Ugochi di very bad. Onodu ahuike Ugochi di njo nke ukwuu.

59. | M kwuo okwu gi mee ya misinterprete, 0 | M kwuo okwu gi tapia ya ihe 9zg, o na-cbute
na-ebute misunderstanding. nghotahie.

60. | Adi m due for promotion next year. Etoruru m ibuli n‘okwa n‘afo 0zo.

61. | Join a anyi for prayers echi. Soro anyi n‘ekpere echi.

62. | Chineke anyi a di faithful Chineke anyi adighi agharipu.

63. | Nye m time ka m consider how to handle | Nyetu m ohere ka m tulee kam ga-esi eme ya.
it.

64. | Biko ka anyi choonu solution to the | Biko ka anyi choo ka anyi ga-esi gboo mkpa ahy.
problem

65. | Change e agwa gi before you regret it. Gbanwee agwa gi tupu | kwaa mmakwaara.

66. | The best thing to do bu inye onwe gi | The kacha mma ime bu idu onwe gi odu.
advice.

67. | Gini ka I meaniri by what you said? Kedu ihe I kwuru putara?

68. | Oge retirement m eruwela. Oge m ji ala ezumike nka eruwela

69. | Chineke enyela m breakthrough, praise | Chineke emeperela m uzo, toonu Chineke.
God.

70. | The ahu I kwuru di completely out of | Ihe ahu I kwuru adabaghi ma otu.

point.

2.1. 1he na-ebute ngwakorita asusu
Crystal (1987) si na ihe na-ebute ngwakota asusu gunyere:

(a)

(b)

(ch)

(d)

(e)

®

(2

(gb)

(gh)

enweghi ike ikowali onwe - mgbe mmaduy na-ekwu okwu n’Igbo kwurue ebe ogbadoro ya
nke na ¢ maghizi aha ihe ochoro ikwu n’Igbo, nke a na-eme ka o were okwu bekee kpoo ihe
0 choro korokwa ihe ¢ na-ekwu gawa di ka “mgbe anyi gara izuta net, ego anyi ezughizi”.
Aha “net” n”’Igbo bu “ugbu” mana maka na ¢ maghi ya n’Igbo, ya kpoo ya na bekee. Qzokwa
bu: The ahu I kwuru di completely out of point.

Ike ogwugwu - 0 na-enwe mgbe ike ogwugwu na-eme mmadu agwakotaa asusu Igbo na
Bekee di ka “nna a a ana m efainti ebe a m no biko hurry up”. Ike agwula onye obula, let us
conclude.

ikpasu iwe - otutu mgbe, ikpasu mmadu iwe na-ebute igwakota asusu Igbo na Bekee. Onye
ahu ga-eji iwe ogaghi ama mgbe ¢ ji si n’asusu Igbo gaa na Bekee di ka: Honestly alakighi
m that nonsense, anaghi m aliki mmadu ikpasu m iwe. The ahy o kwuru by arrant nonsense
and ma o withdraw gi ya, m ga-emesi ya ike.

imanye mmadu aka n‘onu mgbe ¢ na-ekwu okwu - otutu mgbe mmadu ga na-ekwu okwu
ihe 0z0 i ga-anu bu, “excuse me, ka m tinnye godi something n’ihe ahu i na-ekwu” nke a bu
imanye mmadu aka n’onu n’agbanyeghi na o si “excuse me”.

igosi nkwado nye agburu magbu otu ndi 0zo - ¢ na-ara ufodu ndi Igbo ahu isu asusu Igbo
n‘uju, nke a bu iji gosi na ha naakwado agburu ndi 9zo. Ana m a prefer English to Igbo after
1l ebee ka e ji Igbo aga.,

ikpapu ndi 9zo inuta ihe unu na-ekwu. Mgbe ufodu na-achoghi ka ndi 9zo (¢kacha ndi na-
amaghi asusu bekee) nutachaa ihe ha na-ekwu, ha na-agwakota asusu Igbo na Bekee. Health
condition Ugochi di very bad.

Otuty nne na nna anaghi asury ymuy ha Igbo nke ha ji ekwe na ndi 0z¢ ga-akuziri magbu
suoro ha Igbo. Ozugbo ha nwere obia ihe i ga-anu bu “Junior say hellow to uncle gi inugo.
Ufodu, okacha ndi gubiri akwukwo n’uzo, na-eji igwakota Igbo na bekee egosi na ha guru
akwukwo di ka “o che na-¢ ga-eme m intimidate, the same school ¢ gara ka m gakwara".
ufodu na-eji ya egosi ogo ha ruru n‘obodo. I don’t just try isury ymu m Igbo, even in my
house anaghi m anwa ya because o di mkpa ha ime interact with others”.

O nwere ndi Igbo na-achoghi isu magbu imuta asusu Igbo na ndi ¢ na-eme ihere isu ya bu
asusu. Otutu ulo akwukwo anaghi ekwe umu akwukwo ha suo Igbo, ha na-ata ha ahuhu
maobu daa ha nha.

(gw) Otutu ndi na-agwokota asusu Igbo na bekee na-asi na asusu Igbo ezughi oke nke na agaghi

(h)

ejili ya mee nchocha, okacha na sayensi. Echiche magbu mkpebi di otu a bu okpookpo asi
n’ihi na asusu obula dabeere n‘ibe ya iji zuo oke. O buru na o nwere okwu ndi si mba ¢zo
bata n’obodo ndi na enweghi okwu yiri ya nwere ike inochi anya ya, ihe a ga-eme bu isupe
okwu ahu n’Igbo ma kpoputa ya n’olu Igbo™.

Ihe ndi 0zo na-ebute ngwakota asusu Igbo na Bekee bu amaghi uru asusu na omenala Igbo
bara. Qtutu ndi amaghi uru asusu Igbo bara nke mere na ha ejighi ya kporo ihe nke ha ji ekwe
ka umu ha suo magbu mutas ya. Mgbe ha ga-asu Igbo ha agwakotaa ya na Bekee n’ihi
aghotaghi emelaa ha tufuchaa mkpuruokwu ha ga-eji kowaa onwe ya ka ndi 0zo ghota n’uju
ihe ha na-ekwu maka ya n’Igbo.

Oke ngapu ndi Igbo n’obodo ndi 0z9 na-eme ka ha okacha ymu ha na-agwakota asusu Igbo
na Bekee okacha oge obula ha nwere ohere lota ulo ka ha na ymuaka ibe ha na nnenne na
nnanna ha nwee ike gwurie egwu ma kparitaa uka.

(i)  Ogu Naijiria na Biafra mere ka ngwakota asusu Igbo na Bekee laa elu n’ihi tupu aluo ogu a,
asusu Igbo bu igba na enweghi ngwakota ya na asusu 0zo.

2.2. Qdachi oke ngwakota asusu na-ebute

N’uche Odinamadu, ngwakota asusu Igbo na Bekee nke ¢ kporo Englligbo bu “gria na mmebisi
asusu Igbo.” (Ogbodu:109). Nke a bu ajoo oria bu na ¢ buryu na ebidoghi kwusiwa ya, ¢ ga-ebibi
ma melaa asusu Igbo. O ga-eru ogo ndi Igbo ga-adi mana asysu ha anwuo. Ahukana n’ikwado
Odinammdu kwukwara na “ngwakota Igbo na Bekee (Engllgbo) nwere ike ibute onwu asusu
Igbo...” Ngwakota asusu na-ebute odachi di icheiche n’asusu Igbo ndi gunyere:

Imebi mma asusu - Mgbe obula a na-agwakota asusu Igbo na Bekee okacha ebe e nwere okwu bu
ogbo okwu bekee ahy, a na-eleda asusu igbo anya ma na-akparikwa ya n‘ihi o bu ihe o nwere ka a
na-aga mbibi ya n‘obodo ¢z9. Nke a na-emeebi mma asusu Igbo ma na-akokwa ya onu. na eji ya
eme akaja. Mmadu anaghi enye ihe ¢ na-enweghi. O buru na i maghi asusu Igbo, I ga na-asutg ya
asuto site na igwakota ya na bekee.

Ime ka e chefuo mkpuruokwu ndi di n’asusu Igho - mgbe e nwere oke ngwakota asusu Igbo na
Bekee, a ga-echefu otutu mkpuruokwu Igbo, nke ga-eme ka a si na asusu Igbo ezughi oke meekwa
ka anyi hapu inwe ezi asusu anyi ga enyefe umu na ymuumu anyi. Mkpuruokwu ndi di ka net,
otutu oge tupu ha echeta aha ha n‘Igbo ebe ufudu na agaghi chacha a}izi Ha .n"Igbo n’ihi oke ojiji ha
na Bekee.

ileda asusu Igbo anya di ka asusu na-ezughi oke. Igbo si na izu ka mma na nne ji. Mgbe anyi
gwakotara asusu Igbo na Bekee, ¢ ga-ara anyi ahu igba izu netiti agburu ndi 9z¢ ma mee ka otutu
kwenye n’asi a a na-asi na Igbo ezughi oke. O buru na anyi na-asu asusu Igbo anyi n’uju, Igbo ga-
eguzoro ma maa aka ebe gbula asusu mba uwa gbula 0zo ng.. Onweghi mba obula magbu agburu
obula ga-anwa anwa leda asusu Igbo anya. A ga-ejikwa ya mee nchocha n‘ogo obula.

iji nwaygo dulaa asusu na omenala anyi mmug ma doghachikwa aka mmepe azu. Mba niile a
na-anu aha ha anu na mba ywa bu mba ji asusu al aha kporo ihe ma nwere ya na-aruputa ihe ha na-
aryputa ma wekwara ya akuzi ihe site n’ogo otaakara ruo na mahadum. Akpoghi asusu Igbo
ayimkpa, oke ngwakota ya na Bekee na-adoghachi aka mmepe azu. Asusu bu ugbo bu omenala ma
buru ugegbe e ji ahu omenala; ya bu mgbe ¢obula 6ké ngwakota na asughi asusus Igbo dulara Igbo
muo, ka anyi matakwa na omenala anyi sokwa asusu anyi ala mmuo.

2.3. Ntuputa aro

Chomsky (1972; 1975) kwuru na “mmuta asusu na-ebido ka uburu na-akata ya nakwa ing n’ogbe
a na-asu asusu ahy... Mmuta asusu nsinachi na-enyere ndi mmadu aka na mmuta asusu ha ya na
isu ya ka omenala ha si di”. Ufodu ihe ndi anyi ga-agboso iji belata oke ngwakota asusu Igbo na
bekee bu:

e lkuziri ymu anyi asusu Igbo site na mgbe e bu ha n’afo

e Ezinulo obula ihu na ha na-eji asusu Igbo akparitauka

e Ndi nne na nna na-ebighi n’ala Igbo idi na-akporute umu ha obodo site na mgbe ruo na mgbe
e [ji Igbo ana isi — emeghi ihere n‘isy, ide na imu asusu Igbo.

Ime nchocha n‘asusu Igbo site n’oge ruo n’oge.

e Ideko mkpuruokwu di icheiche iji meputakwuo nkowaokwu n‘ogo di icheiche di ka otaakara,
pramari, sekondri na mahadum.
Otu di icheiche ima iwu ka a na-asu naanij Igbo n‘ogbako ha di ka Uwandiigbo mere.

e Jkwado na itinye n’oru iji naani asusu ala anyi akuzi ihe n’oge otaakara na pramari nta di ka ¢
di n’akwukwo iwu agumakwukwo obodo anyi

¢ Inye umuakwukwo mere nke oma n’Igbo ezi ihe nrite (ego, agumakwukwo n’efu, ihe nrite ndi
0z0 di icheiche maobu oru)
Inyere ndi na-ede ma na-ebiputa akwukwo Igbo aka site n’ego maobu izuru akwukwo ha.

e Site n’oge ruo n’oge ihazi ggbako e dere ma guputa ihe niile e dere n’asusu Igbo
Ichoputa ma taa ahyhu ulopakwukwo ndi nkiti nwe, ndi na-ata ymuakwukwo na-asu asusu Igbo
n‘uloakwukwo ahuhu, apia ha ytali ma na-ada ha nha.

e Ndi Igbo ihapu inwe ihere magbu ileda onwe ha anya n’iji Igbo ekwurita okwu mgbe ha na
nnwa nne ha no n’agbanyeghi ebe ha no

e [gwa nne na nna mkpa asusu Igbo di site n’ogbako di icheiche di ka nzuko Qgostu, ogbako otu
uka ndi nne, nna na ndi ntorobia

e [gba mgbo n’ibiputa akwukwo nta akuko n’Igbo, hiwekwa redio na onyonyo tivii ga na-asu
naani asusu Igbo n’ihe niile ha na-eme

o Jhaziri umuakwukwo site n’gtaakara ruo na mahadum asompi na ngalaba asusu na omenala
Igbo di icheiche

e Goomenti na ndi onury ube nwanne gbata ihiwe oba akwukwo ga-abu maobu ga-aka buru
akwukwo Igbo no n‘ime ya

e Goomenti etiti inyeghachi ma hapury Mahadum na-ahy ihe gbasara asusu na omenala ala anyi
niile (NINLAN) ikike izuputa ndi mmadu na ndi nkuzi n’asusu na omenala ala anyi.

3.0 Mmechi

Asusu Igbo erighi mpe ma otu. O bu ndi Igbo na-eme ka ¢ di ka asusu Igbo ezughi oke. O bu ihe a
ma ama na asusu onye na-asu na-ckwu gbasara onye ahu nke oma. Njikwa asusu na-egosi
onyoonyo mmadu n‘ogo niile. Qhaneze ga-agbalisi ike na-asu Igbo e jikwara nke oma ka ymuaka
nwee ike nomie ma sug ezi asusu Igbo. O doro anya na onweghi asusu ¢bula na-akwuru naanj ya.
Ihe anyi na-ekwu bu ebe mkpuruokwu a ga-eji emebe ahiriokwu ka asusu anyi kwuru chim di adi,
ka anyi gbalisie ike na-eji ha na-ekwu okwu, na-edekwa ihe karia igwakota asusu bekee na asusu
Igbo nke na-eme ka ¢ di ka asusu Igbo ezughi oke ma napu anyi igba izu. Mgbe oruru na ihe ndi
ahu na-adighi n‘ala anyi, anyi ebiri ha, supee ha n‘asusu Igbo di ka asusu ndi 0zo na-eme. Nchocha
a na-akpo oku ka ndi nne na nna na-asury umu ha Igbo, ka ghaneze na-agukwa akwukwo Igbo ma
na-elekwa onyoonyo okacha ndi a na-eme n‘asusu Igbo di ka akuko uwa, ejije dgz., ka anyi were
asusu anyi na-ekpe uka, eme ogbako ma selata aka n‘oke ngwakorita Igbo na Bekee, ka anyi hapu
ibu agburu di ndu asusu ha nwuru anwu. The onye kporo nkita ya ka ¢ na-aza. Onye kpo nkata ya
nkirika, agbataobi ewere ya kpoo ahihia. Asusu Igbo bu mma anyi, onye tufuo ihe o ji ama mma,
mma ya aruo.

